АВТОТРАНСПОРТ ВОСИТАЛАРИНИ СУҒУРТАЛАШ ШАРТНОМАСИ
БЎЙИЧА СУҒУРТА ҲОДИСАСИ

Мазкур шартномага кўра қуйидаги ҳодисалар (суғурта қалтисликлари) натижасида суғурталанган автотранспорт воситасининг зарарланиши, нобуд бўлиши ёки йўқотилиши Суғурта ҳодисаси ҳисобланади:
· автотранспорт воситасини олиб қочиш – Cуғурталанган автотранспорт воситасини хуқуқсиз ўғирлаб кетилиши;
· ўғрилик – Cуғурталанган автотранспорт воситасига тегишли бўлган қисмларини, эҳтиёт қисмларини, қўшимча ускуналарини сирли тарзда ўғирланиши;
· босқинчилик - Cуғурталанган автотранспорт воситасини ёки унга тегишли бўлган қисмларини, эҳтиёт қисмларини, қўшимча ускуналарини зўрлик билан олиб қўйилиши;
· ёнғин - Cуғурталанган автотранспорт воситасини маълум сабабларга кўра очиқ ҳолда ёниб кетиши;
· портлаш - Cуғурталанган автотранспорт воситаси газ ва пар босими кучайиши сабабига кўра портлаши, бу ҳолда портлашдан сўнг ёнғин хосил бўлса, Cуғурта товони ёнғин қалтислигига кўра тўланади; 
· йўл-транспорт ходисалари - Cуғурталанган автотранспорт воситасининг (урилиши, сирғалиши, турли жихозларга урилиб кетиши, қулаши) ҳаракатланиши ёки нохаракат вақтларида зарарланиши;
· жисмларнинг урилиши - хар-ҳил жисмларнинг Cуғурталанган автотранспорт воситасига қулаб тушиши ёки тўсатдан урилиши натижасида Cуғурталанган автотранспорт воситасига зарар етиши ёки ойналарининг синиши;
· табиий офатлар – ер қимирлаши, сув тошқини, бўрон, тўфон, сел, қор кўчиши ва ҳ.о.лар.

Суғурта товонини олиш тўғрисида Суғурта қилдирувчининг АРИЗАСИ 3 кун муддат ичида ёзма равишда берилади ва қуйидагиларни ўз ичига олган бўлиши керак:
· Суғурта ҳодисаси содир этилган сана ва унинг тафсилоти;
· Зарарланган автотранспорт воситасига тегишли бўлган бошқа суғурта шартномаларининг мавжудлиги;
· Суғурта қилдирувчи томонидан кўрилган зарарни қоплаш бўйича учинчи шахслардан олинган компенсация тўловлари ҳақида маълумот.
		Аризага қуйидаги ҳужжатлар илова қилинади:
1. Автотранспорт воситаси йўқотилганда:
1) Ушбу ҳодиса бўйича тегишли органлар (ДЙҲХХ, Ички ишлар, ФВВ ва бошқалар) нинг маълумотномалари;
2) Суғурта полиси.
2. автотранспорт воситаси зарарланган ёки нобуд бўлганда:
1) Ушбу ҳодиса бўйича тегишли органлар (ЙТҲ тўғрисидаги хабарнома, ДЙҲХХ, Ички ишлар, Фавқулодда вазиятлар ва бошқалар) нинг маълумотномалари;
2) ЙТҲда ҳайдовчининг мастлик ҳолатида ёки гиёҳвандлик воситалари, психотроп моддалар ёки шахснинг ақл-идрокига таъсир кўрсатувчи бошқа моддалар таъсири остида бўлган ёки бўлмаганлиги тўғрисидаги тиббий баённома;
3) Тегишли лицензияга эга бўлган баҳоловчи ташкилотнинг баҳолаш ҳисоботи;
4) Суғурта полиси нусхаси.
Юқоридаги ҳар иккала ҳолда қуйидаги хужжатларнинг ҳам нусхалари илова қилиниши шарт:
· Ҳайдовчининг паспорти;
· Ҳайдовчилик гувоҳномаси;
· Автотранспорт воситасининг техник паспорти;
· Ишончнома;
· Йўл варақаси.

